
 БОЛЪИХЪ  РАЙОНАЛЪУЛ   ГАЗЕТА

 2013 соналъул     
15 февраль

ХIинкъи гьечIолъи 
цIуниялъул рахъалъ 
райадминистрациялъул 
бетIерасул заместитель 
Г I а б д у л д и б и р 
Г I а б д ул д и б и р о в а с ул 
нухмалъиялда гъоркь 
тIобитIана балугълъиялде 

рахинчIел лъималазул 
ишазул хал гьабулеб ва 
гьезул ихтиярал цIунулеб 
комиссиялъул заседание.

Гьоркьор лъурал 
суалал:

1.	 КоАП РФялъул 
5.35  статьялда рекъон 
Гъунха росулъа 
гIадамазда гьабураб 
материалалъул хал 
гьаби.

2.	 Ш к о л а л д е 
хьвадизе кколел, амма 
гьенире унарел лъимал 
тIатинари ва гьезулгун 
букIине кколеб хIалтIи 
гьаби.

3.	 З а с е д а н и я л д а 
г I а х ь а л л ъ а н а  
комиссиялъул киналго 
членал ва гьел суалал 
тIаде кколел идарабазул 
вакилзаби.

Гьеб заседание 
рагьана ва бачана ГI. 
ГIабдулдибировас. Гьес 
данделъаразул лъай-хъвай 
гьабуна гьоркьор лъолел 
суалазулгун.

Комиссиялде рачIарал 
материалазул ва 
районалъул лъай кьеялъул 
управлениялъул баяназда 
рекъон, школалде 
хьвадизе кколел Гъунха 
росулъа 12 яс киргIаги 
цIалулел гьечIо. Гьезул 
гIемерисез лъугIизабуна 
Гъунха байбихьулаб 
школа, амма гьелдаса 
хадур кирениги цIализе 
инчIо. Гьел школалде 
хьвадичIолъиялъе гьезул 
эбел-инсуца аслияб 
гIиллалъун рикIкIунеб 
буго мадугьалихъ бугеб 

ГIанди школалде лъимал 
раччизе автотранспорт 
гьечIолъи. Гьединго эбел-
инсуда лъалеб гьечIоан 
11 классалъул лъай, 
законалда рекъон, чара 
гьечIеблъун букIин.

ГIанди №1 школалъул 
директор Ильяс 
Боязовас бицана 
лъималазул эбел-
инсуца хъвазе 
к к о л а а н и л а 
гIарза, жидер 
лъимал щуабилеб 
классалде цIализе 
росеян. Амма 
Гъунхаса гьел 
л ъ и м а л а з у л 
цониги эбел-
инсул гьединаб 
гIарза бачIун 
гьечIо. Гьанжеги, 
гьоркьоб 3-4 сон 
ун бугониги, гьел 
лъимал добго 

щуабилеб классалда 
росизе кколиланги абуна 
гьес. Гьелда  рази гьечIоан 
лъималазул эбел-эмен.

Автотранспорталъул 

бицунаго Ильясица абуна 
школалъул бугила машина, 
цере гьелъ раччулаанила 
Гъунхаса лъималги, амма 
гьанже ГИБДДялъ гьеб 
машина хIалтIизабизе 
гьукъун бугила, гьелъул 
техническияб хал гьабун 
гьечIолъиялда бан.

К о м и с с и я л ъ у л 
членаз районалъул лъай 
кьеялъул управлениялъул 
н а ч а л ь н и к а с у л 
заместителасда тIадкъана 
Гъунха росдал лъималазе 
лъай кьеялъул рахъалъ 
данде кколеб къагIида 
ургъизе ва гьел лъимал 
цIализариялъе тадбирал 
гьаризе.

Комиссиялъ гьединго 
хIукму гьабуна 
заседаниялде ахIун 

рачIинчIел эбел-инсуда 
500 гъурущ гIакIа лъезеги.

Школалде хьвадизе 
кколел, амма цIали 
рехун тарал лъималазул 
хIакъалъулъ бицун 
кIалъазе рахъарал 
РУОялъул начальникасул 
заместитель Д. 
Сулеймановалъ ва ст. 
ИПДН ОМВД РФ Ш. 
ХIасанхIажиевас абуна 
районалда тIатинавун 
вугила гьединаб 35 
лъимер. Гьарурал 
тадбиразул хIасилалда 
гьезул 34-ял цIализе 
рачIана. Гьезул эбел-эмен 
цIана административияб 
тамихIалде ва гьезда 
бичIчIинабуна 11 
классалъулаб лъай тIадаб 
букIин.

2013 соналъул 
тIоцебесеб моцIалда 
жаниб цIали рехун таразул 
къадар бахун буго 15 
чиясде. Гьел школалде тIад 
руссинариялъе хIалтIи 
гьабулеб бугиланги  абуна 
гьез.

Д а н д е л ъ и я л ъ у л 
ахиралда комиссиялъ 
хIукму гьабуна:

1.	 Суал тIаде кколел 
идарабаз цIали рехун 
тарал лъималазулгун 
гьабулеб хIалтIи гIей 
гьечIеблъун рикIкIине.

2.	 Данде кколеб 
къагIида батун, Гъунха 
росдал лъимал къокъаб 
болжалалда гьоркьоб 
цIалуде тIад руссинаризе.

3.	 З а с ед а н и я л ъ ул 
хIалтIи ва гьелъул 
хIукму районалъул 
газеталда хъвазе. 
				  
	 Комиссиялъул 	
	 председатель     	
	 ГI. ГIабдулдибиров.
Секретарь   А. Муталипов

Районалда ругел киналго 
идарабазул вакилзабиги 
ахIун, 13 февралалда 
райадминист рациялъул 
данделъабазул залалда 
тIобитIана хасаб совещание. 
Гьениб борхараб аслияб суал 
букIана Микрорайоналда 
бугеб рищни-къул батIа 

гьабулеб заводалда ва 
гьединго Болъихъ росулъги 
Микрорайоналдаги бугеб 
рацIа-ракъалъиялъул ахIвал-
хIалалда хурхараб.

Данделъи бачунев 
районалъул бетIер 
МухIамад ПатхIулаевас 
абуна Россиялъул 
Президентасул Указалда 
ва РФялъул ХIукуматалъул 
Постановлениялда рекъон, 
исанасеб сон рагIинабун 
бугила тIабигIат цIуниялъул 
сонлъун. 

Гьеб суалалда хурхун 
районалда бугеб ахIвал-
хIалалъул бицунаго гьес 
абуна: цо-цоязда ракIалда 
ккезеги бегьулила цIияв 
тарав Президентас 
Дагъистаналда гьечIеб 
рацIцIалъиялде кьолеб кIвар 
бихьун борхараб суал бугин 
гьаб. Амма жиндие гьеб 
рищни-къулалъулги лъелги 
суал рахьдал мацIлъун 
лъугьун бугилан абун. 

ХIакъикъаталдаги, итни 
къоялъул цониги данделъи 

букIунаро гьеб кIиябго 
суалалъул бицинчIеб. Амма 
кигIан бицаниги, дагьабниги 
хисиги кколеб гьечIо. Гьеб  
тIадехун рехсараб заводалъул 
бицунаго районалъул 

бетIерас абуна гьениб 
букIун бугила техникаги 
жаниб лъун къваригIунеб 
оборудованиеги. Амма 
гьанжейила гьениб 
заводалъул бахъун чIараб 
каркас гурого хутIараб     
жого гньеч1ила.

Гьелъул тIалаб гьабизе 
сторожгицин тун гьечIила. 
Къокъаб болжалалда жаниб 
гьеб суалалда тIад хIалтIи 
гьабизе бугиланги абуна 
МухIамад ПатхIулаевас.

Гьебго данделъиялда 
хIукму гьабуна14 
февралалъ Болъихъги 
М и к р о р а й о н а л д а г и 
субботник гьабизе. 

Гьеб субботникалде 
гIуцIараб планалъул 
данделъаразе бицана 
райадминист рациялъул 
бетIерасул заместитель 
Г I а б д у л м у т I а л и б 
МутIалиповас. Гьес бицана 
щибаб учреждение-
организациялъ гьаризе 
кколел хIалтIабазул ва 
рацIа-ракъалъи гьабизе 
рихьизарурал бакIазул.

Гьебго данделъиялда 
хIукму гьабуна щибаб 
моцIрол ахирисеб щаматкъо 
«санитарияб къолъун» 
рагIинабизе ва гьеб къоялъ 
районалда рацIцIалъи 
гьабиялъул хIалтIаби 
гьаризе.

14 февралалъ 
школлъималги, районалъул 
идарабазул хIалтIухъабиги, 
гIадамалги радалго рахъана 
субботникалде. ЛъикIаб 
гъира-шавкъалда хIалтIана 
школлъимал,, гIемерисеб 
хIалтIи гьез гьабунилан 
абизе бегьула. Баркала 
гьезие.

Лъухьун рацIцIад 
гьарурал къватIал, 
гьечIо бакI-бакIалда 
рехарал  пакетал, кагътал, 
пластикалъул шушби, 
рищни-къулалъул гъунал., 
Гьеб буго 2-3 сагIаталъ 
гьабураб хIалтIул хIасил. 

МоцIалда жаниб цо 
нухалъгIаги гьединал 
тадбирал гьаруни, районалда 
дагьабго рацIцIалъи 
букIиналда хьулги буго.  

Рищни - къулалде данде рагъХассаб заседание
 тIобитIана

  КIудияб ВатIанияб рагъ 
багъариладе цо соналъ цеве 
гьавурав Сулейманов  Ибра-
гьимхалил   ХIажиевичасда  
бихьичIо инсул кверзул хин-
лъиги, гьесул хIалимлъиги, 
рагIичIо хIеренаб гьесул ка-
ламги. Амма, эмен хварав лъа-
зе течIого, щуго лъималазда 
гьоркьов бищун гьитIинав 
гьев, эбелалъ гогь гьавун 

веэдичIого,  захIмат бокьиял-
деги ва гIаданлъиялдеги  ку-
цан гIезавуна. 

ГьитIинго бижана гьесул 
чорхолъ гIадамал сах гьари-
ялъе бугеб аниш. Ва гьеб аниш 
гIумруялдеги бахъинабуна, 
1966 соналъ лъикIал къима-
тазда Дагъистаналъул медин-
ститутги лъугIизабун,   ГIанди 
участкаялъул больницаялде 
хIалтIизе вачIиндал. Гьесул бу-
геб лъайги бихьун, гьев тIамуна 
гьеб больницаялъул бетIерав 
тохтурлъун. Ишалъулаб ба-
жаригун гIемер хIалтIиги гьа-
бун, гьенив хIалтIарал 1 5 со-
нида жаниб  гьес росуцоязда 
кIочонареб лъалкI нахъе тана.

Ибрагьимхалилил хIалтIуда 
бугеб гъира-шавкъги, 
гIадамазул гьесдехун бугеб 
адаб-хIурматги ва унтаразул 
гьесдаса бугеб разилъиги би-
хьун, Болъихъ больницаялъул 
бетIерай тохтур Шагьрудинова 
Зайнабица  гьев гьарун вача-
на районалъул больницаялде 
хIалтIизе ва гьесда тIадкъана 
терапиялъул отделениялъе 
нухмалъи гьабизе ва 1983 со-
налдаса нахъе жакъа къоял-
де щвезегIан гьелъул заве-
дующийлъун кIвахI гьечIого  
хIалтIулевги вуго. Гьединго, 
гьел соназда гьоркьов  гьев 
хIалтIана кIиго соналъ гьеб 
больницаялъул   бетIерав тох-
турасул заместительлъунги.

 Жиндир цIобалде ккараз-
да хадуб гурхIел-рахIмуялъ 
цIураб гьесул каранда жаниб 
гьелегьун букIунеб гъира-
шавкъалъги ва берцинаб ка-
ламалъги  унтаразе кIудияб 
кумек гьабула сахлъизе. Ибра-
гьимхалилил чорхолъ чияс-
дехун бугеб ритIухълъиялъги 
гIаданлъиялъги, сабруялъги 
халкъалъ гьесул цIар гIицIго 

лъикIаб рахъалъ рех-
сола.

РакI чIун абизе 
кIола,    гьеб отделе-
ниялда гIадинаб бер-
цинлъиги, рацIалъиги 
ва унтаразе 
квегIенлъабиги ругеб 
отделение больница-
ялда батизе щакаб жо 
бугилан. Щибаб ри-
гьалъ кьола лъикIаб  
квен, пихъ-мичI ва 
овощал. ПалхIасил, 
бихьулеб буго гьенив 
унго-унгояв нухмалъ-
улев вукIин. 

I999 соналъ Болъ-
ихъ районалде 
тIолго дунялалъул 
т е р р о р и с т а л - г ъ а -
чагъал кIанцIидал, 
хIаракатаб гIахьаллъи 

гьабуна Ибрагьимхалилица 
лъукъун рачIарал солдатал 
ва ополченцал сах гьариялда. 
Къаси макьуги къад хIалхьиги 
тун, гьезул сахлъи цIунун вахъ-
ун чIана гьев. Гьеб хIалуцараб 
заманалда гьабураб хIалтIухъ 

пачалихъалъ гьесие кьуна рец-
цалъул грамотаби ва  вихьи-
завуна гьеб рагъулаб лъугьа-
бахъиналъул гIахьалчилъун.

РакIбацIадго, жавабчилъигун 
ва нухмалъиялъулаб гьунар-
гун Ибрагьимхалилица хIалтIи 
гьабулеб букIиналъ,  гьесул  

хIалтIуе тIадегIанаб къимат 
кьуна  Болъихъ районалъул 
нухмалъулез, Дагъистаналъул 
хIукуматалъ ва Дагъистаналъ-
ул сахлъи цIуниялъул мини-
стерствоялъ. Гьеб бихьулеб 
буго гьесие кьурал пачалихъ-
алъул шапакъатал: грамота-
базулъги, баркиялъул кагъта-
зулъги ва  «Дагъистаналъул 
мустахIикъав тохтур»-абураб   
тIадегIанаб цIаралъулъги.

Амма гьесие бищун 
тIадегIанаб шапакъат букIана 
ва буго анцI-анцI лъукъун 
рачIарал  солдатаз, унтарал 
гIадамаз сахлъун нахъе унелъ-
ул кьураб баркала. 

Аллагьас къадру 
тIадегIанавлъун ракьалда ви-
жарав инсан Ибрагьимхали-
лие вуго къиматав, жиндилъ 
кIодолъи бугев гьудул-гьал-
магъ. Гьелъ, гьесие хъулухъ 
гьабизелъун тIаса бищараб 
буго гьес  тохтурасулаб  пиша-
ги.

Амма гьесул цIакъ ракI ун-
тун буго Дагъистаналда кколел 
ругел такъсириял ишаз. Дир-
гун букIараб гара-чIвариялда 
гьес абуна: « Дагъистан- гьеб 
дир чIухIи ккола. Гьелъул та-
рих хъван буго, гIетIалъги, 
биялъги. хунжруцаги, гул-
лицаги ва чол тIукъбуцаги. 
Нилъер бахIарчиял умумуз 
цIунана гьеб чияр ракьал 
рахъулел   рикIкIен гIемерал 
къуватал аскаразул церехъа-
би Чингисханилаздасаги, Те-

мерланилаздасаги, Турказул 
ва Ираналъул шагьзабаздаса-
ги.   Умумузул букIараб цолъ-
иялъги ва къвакIиялъги, щив 
тушман тIаде кIанцIаниги гьез 
гьезда тIад бергьенлъи босула-
ан. 

Гьанже абуни, гIарцуца гук-
караз, бечелъиялде хадур ха-

полез Дагъистан рикьалабаз-
де ккезабун буго.ЧIвалел руго 
лъикIаздаса лъикIал дагъиста-
ниял. Жалгоги кьвагьизарун, 
сверухълъиялда ругел, щибго 
мунагь гьечIел анцI-анцI чи 
чIвалев вуго.  Милиц вукIа, 
гIалимчи вукIа, вагьабист 
вукIа, рохьилав вукIа чIвани, 
гьеб Дагъистаналъе бугеб ками 
буго, гьел нилъерлъидал ругел 
лъимал. Гьеб бичIчIине нилъ-
ер щивасда тIадаб буго, хасго 
рохьахъ чIаразда лъазе хIажат 
буго жал Дагъистаналде данде 
бергьенлъи щолареб рагъ гьа-
булел рукIин.

Жакъа Дагъистан  лъугьун   
буго бихьулареб рагъ гьабулеб 
полигонлъун. Гьелъ гьелъул 
къадруги гIодобе ккезабулеб 
буго. 

Чиясул черх гуллица гуро 
борлъизе кколеб, гьеб борлъи-
зе ккола гьев сах гьавизе тох-
турасул уколалъ.

Нилъеца ракьалда  кигIан 
гIемераб бечелъи данде гьабу-
ниги, ракьулъе босулеб мус-
ру гурони гьечIо. Дунялалда 
гьабураб лъикIлъи, лъикIаб 
гIамал-гьеб буго бечелъи, ин-
санас ракьалда толеб лъалкI,-
абун

Ибрагьимхалилица кIудияб 
нух нахъе тана инсанасе 
лъикIабщинаб гьабулаго. Гьев 
жеги рухIалда ва гъира-шав-
къалда вуго инсанасул сахлъи 

цIуниялда тIад хIалтIи гьаби-
зе.

Гьедин гьабизе гьесие тав-
пикъги кьеги! 

Гьаб хъвана ва суратал 
рахъана  гьес сах гьавурав 

Шодродаса 
ХIасбулал  Салманица

Ибрагьимхалилил г1аданлъиялъ 
сах гьарула г1адамазул рак1ал 

программа



ЦIияб маЖГид бана

Редакциялъул пикру 
кидаго гуро макъала-
базул авторазул пи-

2011 соналъ Гъодобери гьоркьохъеб школалъ 
Алибекова Заира Алибековналъул цIаралда кьураб ат-
тестат 05 АБ0042034 билун буго.

Гьанжеялдаса нахъе гьеб рикIкIуна 
хIакъикъияб гуреблъун.

Разъяснения о порядке предо-
ставления работникам, занятым  на 

работах с вредными и (или) 
опасными условиями труда, 

сокращенной продолжительности 
рабочего времени, ежегодно 

дополнительного оплачиваемого 
отпуска, повышенной оплаты труда, 

в соответствии с пунктом 1 
постановления Правительства 

Российской Федерации от 20 ноября 
2008 г. № 870

В связи с многочисленными запросами о поряд-
ке предоставления и размерах компенсаций (со-
кращенной продолжительности рабочего времени, 
ежегодного дополнительного оплачиваемого отпу-
ска, повышенной оплаты труда) работникам, заня-
тым на работах с вредными и (или) опасными усло-
виями труда, Министерство труда и социальной за-
щиты Российской Федерации сообщает следующее.

В связи с внесенными Федеральным законом 
от 30.06.2006г. № 90-Ф3 изменениями в Трудовой 
кодекс Российской Федерации с 06.10.2006 был 
установлен новый порядок установления компен-
саций, определяемый Правительством Российской 
Федерации, с учетом мнения Российской трехсто-
ронней комиссии по регулированию социально-тру-
довых отношений.

В соответствии с требованиями статей 92, 117, 
147 Трудового кодекса Российской Федерации 
20.11.2008г. Правительство Российской Федерации 
приняло постановление №870 .

При этом работникам, занятым на работах с 
вредными и (или) опасными условиями труда, по 
результатам проведенной  аттестации рабочих мест 
по условиям труда должны предоставляться ком-
пенсации не ниже установленных в пункте 1 поста-
новления Правительства Российской Федерации от 
20.11.2008 № 870.

До реализации поручения, указанного в пун-
кте 2 постановления Правительства Российской 
Федерации от 20.11.2008 № 870, работодатель, ру-
ководствуясь статьями 92, 117, 147 и 219 Трудового 
кодекса Российской Федерации, может самостоя-
тельно по результатам аттестации рабочих мест по 
условиям труда устанавливать повышенные или 
дополнительные компенсации за работу на тяже-
лых работах, работах с вредными и (или) опасными 
условиями труда. Размеры предоставления соответ-
ствующих компенсаций устанавливаются коллек-
тивным договором, локальным нормативным актом 
с учетом финансово-экономического положения ра-
ботодателя.

Также информируем, что определением 
Верховного Суда РФ от 04.04.2012г № АКПИ 12-
317.

При этом Трудовой кодекс Российской 
Федерации в части первой статьи 423 устанавлива-
ет, что впредь до приведения законов и иных нор-
мативных правовых актов, действующих на тер-
ритории Российской Федерации, в соответствии с 
указанным Кодексом законы и иные правовые акты 
Российской Федерации, а также законодательные и 
иные нормативные правовые акты бывшего Союза 
ССР, действующие на территории Российской  
Федерации в пределах и порядке, которые пред-
усмотрены  Конституцией Российской Федерации, 
Постановлением Верховного Совета РСФСР от 
12.12.1991 № 2014 – «О ратификации Соглашения 
о создании Содружества Независимых Государств», 
применяются поскольку, поскольку они не противо-
речат Трудовому кодексу Российской Федерации.

Таким образом, исходя из изложенного выше, 
все три вида компенсаций должны предоставлять-
ся работникам, занятым на работах с вредными и 
(или) опасными условиями труда, одновременно 
в соответствии с постановлением Правительства 
Российской Федерации от 20.11.2008 №870

В настоящее время Министерство труда и со-
циальной защиты Российской Федерации  прово-
дит работу по реализации пункта 2 постановления 
Правительства Российской Федерации от 20.11.2008 
№870. Указанные в данном пункте нормативные 
правовые акты будут утверждены после согласова-
ния со сторонами социального партнерства.

2012 соналъул авалалда байбихьана нижер ГIашино 
росулъ цIияб мажгит базе. Гьале цо лъагIалил 
болжалалда жаниб, Аллагьасул кумекалдалъун, гьеб 
бан рагIалде бахъана.

Гьелъие кIудияб кумек гьабуна Болъихъ росдал 
администрациялъул бетIер МухIамадрасул 
ГIусмановас, ХДСУялъул нухмалъулев МухIамаев 
Камалудиница, Шодродаса Зубаир Камиловас, 
Болъихъа Халид ГIусмановас, нижерго росуцояв 
МухIамад Чупановас ва гь. ц. ГIарцул рахъалъ букIа, 
гьарулел хIалтIабазулъ гIахьаллъиялъул рахъалъ букIа, 
гьеб мажгит баялъе квербакъи гьабурал киназего 
нижер росдал жамагIаталъул азарабго баркала, ниж 
гIадин Аллагьги разилъаги гьездаса.

Абулеб буго, мажгит бугила ракьалда тIад бугеб 
Аллагьасул рукъ абун. Буго гьединаб рукъ гьанже 
нижер ГIашино росулъги ва ниж гьелдаса кутакалда 
рохаралги руго.

Гьанибго бокьун буго лъикIаб рагIи абизе Болъихъ 
росдал администрациялъул бетIер МухIамадрасул 
ГIусмановасул рахъалъ. Гьев хIалтIуде вачIаралдаса 
нахъе гьес гIемерал хIалтIаби гьаруна нижер росдае. 
КъачIана нухал, къватIазда гьабуна канлъи. Росдал цо 
авалалда гьечIо ахал-хурзал лъалъазе лъим. Исана  гьеб 
суал тIубазеги тIаде босун буго МухIамадрасулица. 
Баркала гьесиеги гьесул хIалтIухъабазеги нижер 
росдадехун букIараб бербалагьи хисизабуралъухъ.

ГIашино росдал жамагIаталъул 
цIаралдаса хъвана

Р. ЧУПАНОВАС

АХИХЪАБАЗЕ БАЯНАЛЪЕ
Исанасеб хасел гьадингоги хинаб букIана, хасго 

февралалъул авал ва, тIадежоялъеги гьава-бакъалда 
хадуб хал кколеб централъул баяназда  рекъон 
кватIичIого дагьабги цIикIкIараб хинлъи букIине 
бугиланги абулеб буго. Гьединлъидал хIинкъи 
буго мех щвелелдего гъутIбузда букIдул (почкаби) 
рагьиялъул. Гьел рагьун хадуб дагьабго цIорой 
баккани, тIегь хола ва гъветIалъ кинабгIаги бачIинги 
кьоларо. Гьединлъидал бетIергьабаца жидерго 
ахал лъалъазе ккола. Гьелъ рес кьола 15 къоялъул 
болжалалда букIдул рагьи  нахъе тIамиялъе.

М. ШАГЬРУКЪАДИЕВ


